PARTNERIAETH ADFYWIO ECONOMAIDD CEREDIGION

Ystafell Teifi, Gwesty Tŷ Glyn, Ciliau Aeron

30 Mawrth 2007 (9.30 – 11.30 a.m.)

Yn bresennol: Roy Evans (Cadeirydd), Hazel Lloyd, Dewi Williams, Louise Amery, Sarah Dykes, Rod Pritchard, Geraint Davies, Ruth Davies, Ruth Bacigalupo, Eurfyl Evans.

WEFO: Meinir Collier

Corff Arweiniol: Gareth Rowlands, Mike Shaw, David Willis, Alison Kinsey

Ymgynghorwyr: Ann  Rybij

Hefyd yn Bresennol: Ann Winfield, Rosemary Rhys

Datganiad Buddiant: Dim un

1.
Ymddiheuriadau: Alan Dutton, Bob Jacques, Linda Weaver, Lowri Edwards, Mark Elliot, Ann Sweeting, Peter James, Ann Ffrancon, Luned Jones, Claire Skingle, Lewis Griffith, Owen Jenkins, Ian Roffe, Ann Watkin.

2.
Cofnodion y Cyfarfod Arbennig a gynhaliwyd ar 16 Mawrth 2007.


Cytunodd y Bartneriaeth fod y rhain yn gywir.

3. Materion yn codi


Eitem 3

Roedd y Cynllun Gweithredu dros Gymru Gwledig, Cynllun Gweithredu Cynnal Ceredigion  wedi’i ddiwygio fel y gofynnwyd gan Lywodraeth Cynulliad Cymru. Nododd y Bartneriaeth y diwygiadau ac fe arwyddodd y Cadeirydd y ddogfen ddiwygiedig. Dosbarthwyd yr Adroddiad Chwarterol i’r aelodau gan y Corff Arweiniol. Nododd y Bartneriaeth ei bod wedi derbyn yr Adroddiad Chwarterol.

Eitem 6

Derbyniwyd llythyr oddi wrth Ann Winfield ar faterion mynediad. Bu’r Corff Arweiniol yn ymchwilio’r materion ac wedi’u trafod mewn manylder gyda Mrs Winfield  ar y ffôn. Codwyd nifer o faterion (gan gynnwys rhai sydd o bwys i’r Cyngor Sir). Cytunodd y Bartneriaeth y byddai’r Corff Arweiniol yn ysgrifennu at WEFO ac yn adrodd yn y cyfarfod nesaf.

4.
Cyflwyno Cynllun Datblygu Gwledig, Partneriaeth Adfywio Economaidd Ceredigion.

i. Strategaeth Datblygu Lleol; Trefniadau’r Bartneriaeth ac argymhellion ar gyfer Grŵp Gweithredu Lleol Ceredigion.

Rhoddwyd drafft terfynol o’r Cyflwyniad. Roedd hwn yn cynnwys y dogfennau roedd y Bartneriaeth wedi’u gweld a’u diwygio a chytuno arnynt yn y cyfarfod blaenorol. Cynhwyswyd eu sylwadau ychwanegol yng nghorff y ddogfen.

Eglurodd y Corff Arweiniol gynnwys y Cyflwyniad terfynol o’r Cynllun Datblygu Gwledig a’r papurau ychwanegol fesul tudalen. Diolchodd y Corff Arweiniol i  Hazel Lloyd a Ruth Davies am eu gwaith caled wrth gynorthwyo i flaenoriaethu anghenion a blaenoriaethau Echelau 3 a 4 Cynllun Gweithredu'r Cynllun Datblygu Gwledig. Diolchwyd hefyd i swyddogion y Corff Arweiniol, Gareth Rowlands a David Willis am grynhoi a gosod syniadau gerbron, syniadau a drafodwyd cyn hyn gan y Bartneriaeth er mwyn eu cynnwys yn y ddogfen. Roedd y Strategaeth Datblygu Lleol yn dal yn seiliedig ar waith a wnaed i’r Bartneriaeth gan ‘Newidiem Consultancy’ ‘A Vision for Ceredigion’ yn 2001. (Ar gael yn awr ar y wefan www.euceredigion.com)  

Datblygwyd syniadau am ardaloedd blaenoriaeth ar gyfer Grŵp Gweithredu Lleol Ceredigion mewn gweithdy a gynhaliwyd ar 20 Mawrth 2007. Roedd y rhain yn awr wedi’u cynnwys yn y ddogfen. Gofynnodd y Corff Arweiniol i’r Bartneriaeth i nodi, er bod rhestr wirio Llywodraeth y Cynulliad (EPC) wedi gofyn am ddata ardal y Cynllun Gofodol, nid oedd hwn wedi ei gynnwys oherwydd nad yw’r manylion yn hawdd eu cael.

Yn ystod y drafodaeth ar Ddatganiadau Polisi’r Bartneriaeth, cytunodd yr aelodau y dylai’r geiriau ‘unlawful discrimination’ aros, oherwydd bod hyn wedi’i gytuno eisoes; ond efallai byddant yn dymuno ailystyried hyn mewn cyfarfod yn y dyfodol.

Gofynnodd aelodau y dylai’r Datganiad Darpariaeth Gwasanaethau Dwyieithog hybu dwyieithrwydd y tu mewn i’r prosiectau y mae wedi’u datblygu a’u cefnogi. Nododd y Corff Arweiniol fod y geiriad yn y ddogfen hon yn dilyn y cyngor a gaed. Cytunodd y Bartneriaeth y dylai’r ddogfen hon fod yn rhan o’r cyflwyniad. Fodd bynnag, nododd y Cadeirydd y pryder a gofynnodd y dylai’r  Corff  Arweiniol gael cyngor ychwanegol erbyn y cyfarfod nesaf.

Adroddodd y Corff Arweiniol am e-bost a oedd wedi’i dderbyn oddi wrth Ymlaen Ceredigion y bore hwnnw. Ymddengys bod Ymlaen Ceredigion wedi’i esgeuluso o aelodaeth y Grŵp Gweithredu Lleol a gofynnwyd i’r Bartneriaeth i’w gynnwys. Gofynnodd y Corff Arweiniol i’r Bartneriaeth i nodi fod Ymlaen Ceredigion wedi’i gynnwys fel ymgynghorydd i Grŵp Gweithredu Lleol Ceredigion. Byddai’r e-bost yn cael ei grybwyll yng nghyfarfod nesaf Grŵp Gweithredu Lleol Ceredigion.

Diolchodd y Cadeirydd a’r aelodau i’r Corff Arweiniol am yr holl waith a oedd ynghlwm wrth lunio’r cyflwyniad. Nododd y Cadeirydd fod y ddogfen yn gytbwys, ddim yn cynnwys gormod o argymhellion ac yn cadw elfen o ‘realaeth’.

Cytunodd y Bartneriaeth y dylid cyflwyno’r Cynllun Datblygu Gwledig: Strategaeth Datblygu Lleol, Dogfennau Cefnogi ac Atodiadau, i Lywodraeth Cynulliad Cymru erbyn y dyddiad cau, sef 4 pm y dydd hwnnw. 

5.
Rhaglen Gydgyfeirio


Diweddariad

Dosbarthodd Meinir Collier Ddiweddariad Cydgyfeirio i’r Bartneriaeth, gan nodi fod gwefan newydd WEFO wedi’i lansio.

Diolchodd y Bartneriaeth i Mrs Collier am y diweddariad a’r wybodaeth bellach yr oedd wedi’i roi. Derbyniodd y Bartneriaeth y diweddariad.

6.
Ceredigion 2020 –Ymgynghoriad Fframwaith Cyswllt Amgylcheddol 

Nododd aelodau'r sylwadau a wnaed gan yr is-grŵp a gyfarfu ar 10 Mawrth 2007, a gofynnodd i’r Corff Arweiniol gynnwys y sylwadau hynny yng nghorff y ddogfen  fel y bônt yn haws eu deall mewn cyd-destun. Cytunodd y Corff Arweiniol i e-bostio hwn i’r aelodau am sylwadau pellach. Bydd rhaid cael ymateb erbyn 30 Mawrth. Deallwyd y byddai’r ysgrifenyddiaeth yn fodlon derbyn sylwadau ychydig yn ddiweddarach na’r dyddiad hwnnw.

7.
Gohebiaeth a dderbyniwyd


Cylchlythyr Cydcoed


Derbyniodd y Bartneriaeth gylchlythyr diweddaraf Cydcoed.


E-bost a dderbyniwyd gan y Corff Arweiniol.

Derbyniodd y Corff Arweiniol e-bost dienw  yn datgan pryder am y monitro o’r prosiect a ariennir gan Amcan 1 yn Waunifor. Roedd y Corff Arweiniol wedi gwneud ymholiadau â Swyddog Cwynion y Cyngor Sir. Roedd ef wedi gwirio’r cofnodion a chadarnhau hunaniaeth yr anfonwr a’r cyfeiriad  e-bost.

Nid oedd y Corff Arweiniol wedi ymateb i’r e-bost hyd yn hyn.

Fel rhan o’r gwasanaeth ‘Ôl-ofal’ Cymorth Technegol, roedd y Corff Arweiniol yn ymwneud â’r holl brosiectau yn rheolaidd. Roedd y prosiect yn Waunifor wedi bodoli er Medi 2006 yn unig, nododd aelodau y byddai felly’n anodd rhoi ystategau. Fodd bynnag, roedd y prosiect wedi rhoi peth gwybodaeth ddechreuol i’r Corff Arweiniol ac wedi gwahodd y cwynwr i ymweld â’r prosiect. Gwrthodwyd y gwahoddiad. Nododd nifer o aelodau eu bod wedi mynychu cyfarfodydd ar y safle. Adroddodd WEFO nad oedd pryderon ynglŷn â’r prosiect. Cytunodd y Bartneriaeth y byddai’r Corff Arweiniol yn rhoi’r data i WEFO a byddai’r Corff Arweiniol yn ceisio cael rhagor o wybodaeth.

Cytunodd y Bartneriaeth y dymunai gynnal cyfarfod ar y safle yn y dyfodol.

8.
UFA

Dim

